
Duzlingz vuengz ra ndaej aengvehoengz ndeu, hoeng, baenzlawzgwn ne? Duzlingz neix coengzlaizmbouj caengz gwn gvehoengz gvaq.Sawqmwh, de siengj daengz aengeiqmaeuz ndei ndeu, yienghneix decouh heuh gyoengq duzlingz daeujcaez.De cingcing conghhoz:“Ngoenz-neix, gou ra ndaej aen gvehoengzhung ndeu, caiq gangj baenzlawz gwngvehoengz ma, gou dangyenz……dangyenz dwg rox ne. Danhseih, gouyaek sawq gij dungxcaiz sou, yawjyawjbyawz gangj ndaej ok gij fuengfapbaenzlawz gwn gvehoengz haenx.Langhnaeuz gangj ndaej ngamjdengle, gou couh lai ciengj de dip ndeu.Langhnaeuz gangj loek ne, gou couhfad de.”Gyoengq duzlingz mwngz yawj-yawj gou, gou yawjyawj mwngz, byawzhix mbouj caengz gwn gvehoengzgvaq.Duzlingz iq ndeu yaepyaep da,nyaujnyauj gemj, naeuz:“Gou rox, gwngvehoengz dwg gwn noh.”
“Mbouj deng！ De gangj mboujdeng!”Duzlingz riengndoq diuq hwnj-

daeuj:“Gou lij iq seiz caeuq daxmehbae ranz mehdaiq, gwn gvaq gvadiemz,gwn gvadiemz dwg gwn naeng. Gouyienghneix naemj, gvadiemz hix dwggva, gvehoengz hix dwg gva, gwngvehoengz ma, dangyenz caemh gwnnaeng lo.”Seizneix, daihgya doxeuq hwnj-daeuj, mizdi gangj：“Gwn gvehoengzdwg gwn naeng!”Mizdi gangj:“Gwngvehoengz dwg gwn noh!” Hoeng,doxceng le buenq ngoenz, hix mhoujrox dauqdaej baenzlawz gwn, yiengh-neix aen da daihgya cungj yawj cohduzlingzgeq…… Duzlingzgeq nyinh-naeuz dwg seizhaeuh oknaj daeuj lo,de rubrub mumh, cingcing singhoznaeuz：“Gwn gvehoengz ma dang-yenz……dangyenz dwg gwn naenglo. Gou daj iq couh gyaez gwngvehoengz, caiqlix……caiqlix soqlaizcungj dwg gwn naeng. Gou ngeix, gouvihmaz laux lo hix mbouj dai, couhdwgaenvih gou gwn naeng gvehoengz……”Daihgya cungj hemqhuhu hwnjdaeuj:
“Deng! Gwn gvehoengz aeu gwnnaeng!”“Gwn gvehoengz aeu gwnnaeng!”……Duzlingz vuengz laihnaeuz ra

daengz dapanq lo, de ndwn hwnjdaeuj,yiengq baihnaj baez yamq, hai bakgangj:“Deng! Daihgya gangj ndaejdeng! Gwn gvehoengz dwg gwn naeng.Hw, couhdwg duz lwg fangzbyaiz neixbouxdog gangj dwg gwn noh gva,yienghneix couh hawj de gwn ba!Raeuz gwn naenggva!”Aen gvehoengz deng mbat caxndeu couh buq baenz song mbiengj,duzlingz iq gwn noh gva. Gyoengqduzlingz wnq cungj caez faen gwn

naeng gva……Miz Duzlingz ndeu gwn le songgaemz, couh gyongzgyongz duzlingzhenz ndang naeuz:“Ai, gou roxnyinhgij feihdauh mbouj baenzlawz yienghha!”
“Hai, lauxnuengx, gou ciengzgwn gvehoengz, gvehoengz ma, feih-dauh couhdwg yienghneix lo……”

(lauxsae son’gyauq: Vangz
Vazyen/黄华艳)

Youq mboengq majhung cungj mizhaujlai haujlai saeh, couh lumj baenz roixbaenz roix fubfauz geq hix geq mbouj liux,lij yap dwk gij rongh caet saek ndeiyawj.Ndawde miz gienh saeh ndeu sawj gou lumzmbouj ndaej.Gienh saeh neix dwg gou seiz 7 bi gijsaeh ciemz heuj. Miz baez ndeu, gou cingqgwn makcaujheu, sawqmwh gou haeb dengmakcaujheu aen ngveih bae, roxnyinh swnjheuj in dangqmaz, gou yungh fwngz menh-menh lumh swnj heuj neix, swnj heuj neixcaen ngauz lo! Hwk dwk gou daengxndang cungj saenz lo, gou gipmuengz bae radaxmeh, dawz gienh saeh neix lwnh daxmehnyi, daxmeh riu dwk doiq gou naeuz:“Mwngzsiengj ciemz heuj lwi?”Gou mizdi dwglaudwk han naeuz:“Siengj!”Daxmeh ciepdwkhwk gou naeuz:“Danghnaeuz ciemz swnjheuj lo, mwngz couh gwn haeux mbouj ndaejlo, guh gijmaz cungj mbouj ndaej.”Goudingq le engqgya dwglau lo, gou swenj dwknaeuz:“Gou mbouj ciemz heuj lo, gou mboujciemz heuj lo.”Mboujguenj daxmeh baenz-lawz gangj, gou cungj mbouj dingq, doek-laeng daxmeh naeuz:“Daxmeh cijdwg yaeuhmwngz, danghnaeuz mwngz mbouj ciemzswnj heuj neix okdaeuj, de couh itcig maj,maj ndaej lumj swnj heuj duzciengh raez-rangrang bae.”Gou dingq le ndaw sim gig laudwk cam:“Ciemz heuj in mbouj in ha?”Daxmeh ndiepgyaez dwk naeuz:“Mbouj inmbouj in, seizlawz ciemz cungj mbouj in.”

Gangj liuxle daxmeh couh daiq gou haeujranz bae yaek ciemz heuj lo.Daxmeh heuh gou naengh ndei gonq,liuxle heuh gou aj aenbak hung bae. Daxmehiet fwngz haeuj ndaw bak gou, gaemdawzswnj heuj, seiz haenx gou laep song dambouj gamj yawj, daxmeh yungh rengz baezfid, couh dawz swnj heuj ciemz okdaeuj lo.Doeklaeng gij lwed ndaw bak doek youqgwnz fwngz gou, gou hai da baez yawj,sikhaek buet haeuj veiswnghgenh riengxbak,cadi laemx bae. Swnj heuj gou ciemz okdaeujlo, gou angq dangqmaz, hoeng gou baez baeciuq gingq, swnj heuj ndeu vauq lo, caenyakyawj, youh mizdi ndeiriu ne !Haha, baez daih’it ciemz heuj, mizdiyungyiemj, hix mizdi dwglau.
(lauxsae son’gyauq: Mungz Cwngz-

gen/蒙成建)

Mwngz naeuz haijhung mbouj bien mbouj henz,beixmbauq ha, seizneix raeuz mbouj dwg byaij youqhenz raiq ma?Henz raiq neix couhdwg raiq henz haijhung go.Mwngz naeuz haijhung daemq gvaq aenndoibya ranz raeuz youq de, beixmbauq ha, mwngzyawj vei, gizgyae’gyae de, haij mbouj dwg caeuqfwjhau gwnzmbwn doxrangh ma?Langhnaeuz raeuz riengz raemxlangh haijhungdoxbae, byaij baenaj sohsoh, couh ndaej byaijdaengz gwnzmbwn sangngaungau miz fwjhau mbin-fofo de lwgo.Mwngz naeuz haijhung lumj mbaw baengzcouzondeu ma, beixmbauq ha, bae gyawz ra ndaej mbawbaengzcouz hung baenz yienghneix ne?Haijhung gijmaz cungj mbouj lumj.Haijhung gag lumj bonjndang ndwi.Haijhung couh lumj haijhung.
（Daj《Bonjsei Sim Lwgnyez》（Veiz Gizlinz

raiz）senj okdaeuj, Luz Fwncangz hoiz）

